
INTRODUCION

Este informe foi elaborado a partir dun baleirado completo dos 35 primeros nimeros da Revista
Galega de Administracion Publica [en adiante Regap], principal publicacion periédica da Escola
Galega de Administracion Publica [en adiante EGAP].

A Regap comparte con outras catro publicaciéns seriadas espafiolas (Autonomies, Revista Andaluza
de Administracion Publica, Revista Aragonesa de Administracion Publica, Revista Vasca de
Administracion Publica) o trazo comun de ser o principal documento periédico elaborado polas esco-
las autondmicas de administracion publica, caracterizado pola difusion de estudos sobre as adminis-
traciéns autonémicas desde tres vertentes fundamentais: normativa, procedemental e histérico-insti-
tucional. A elas élles obrigado engadir unha manifesta vocacion analistica, que en todas estas publi-
cacions pretende dar conta dos resultados dos principais eventos organizados ou auspiciados polas
escolas de administracion publica.

O exame que se lle realizou & Regap, contido nestas paxinas, non pasou por alto ningtn dos elemen-
tos cardinais que poden permitir xulgar o estado dunha publicacién seriada e, por suposto, non mar-
Xinou a situacién que presentan as suas revistas homologas. Non obstante, lonxe de considerar cané-
nicos alguins dos atributos compartidos polas restantes publicacidons autonémicas, o presente infor-
me realizouse desde a dptica do que, en termos estruturais e de contido, deberia considerarse norma
para todo soporte de comunicacion que pretenda ofrecer unha imaxe moderna das administracions,
superar concepcions estreitas do seu estudo e considerar, en consecuencia, ademais da perspectiva
xuridica, outras (a econémico-institucional, a politico-institucional e a organizativa), cando menos,
igualmente fecundas e de profundo impacto profesional e académico.

Tendo en conta as pretensiéns referidas, a exposicién dividese en duas partes; na primeira, inférma-
se sucintamente das principais caracteristicas da revista (orixe, denominacion e orientacion, organiza-
cion, periodicidade e formato, estrutura, contidos e contribuintes, difusién e custo) e péfiense en evi-
dencia as suas lagoas mais importantes; e na segunda, faise unha sintese dos aspectos que deberian
corrixirse e, se procede, propéfiense posibles solucions.

Dado que todo o balance, como o que aqui se expdn, nace da pretensién de render contas dos resul-
tados acadados e, a partir deles, tomar unha decisién sobre o mantemento, a reorientacién total ou
parcial ou a finalizacién da actividade xulgada, cémpre advertir, finalmente, que os apuntamentos
realizados na segunda parte deste informe, algins dos cales transcenden a planificacion da Regap e
repercuten noutras decisions estratéxicas da EGAP, deben, en todo caso, quedar subordinados a poli-

tica de publicacions que se adopte en cada momento e & planificacion xeral das actividades do orga-
nismo autébnomo, que determinaran as prioridades en todo o relativo a produtos ofertados, soportes
e destinatarios.




Partel

EVOLUCION E SITUACION DA REGAP

1.1 Orixe, denominacion e orientacién

Desde o descofiecemento das intencions reais e a estratexia con que se formula a aparicion deste
medio —mais ald do expresado na Resolucion do 19 de decembro de 1990, de creacion da Revista
Galega de Administracion Publica-, o titulo recibido pola principal publicacién seriada da EGAP,
Revista Galega de Administracion Publica, reproduce, xa sexa por acordo previo entre os responsa-
bles dos diversos organismos autondémicos, por afan homoxeneizador ou por simple mimetismo, a
denominacién das restantes revistas autondémicas de administracion publica (véxase a tdboa 2), coa
excepcion da publicacion catald, e denota a pretension dos seus promotores de abordar a través dela
todos os aspectos vinculados coa actividade das administracions, con especial atencion a Galicia.

Publicada por primeira vez en 1992, cinco anos despois da elaboracién da Lei 4/1987, de creacion da
EGAP (modificada a través da Lei 10/1989) e tras a regulacion, durante o inicio dos noventa, do orga-
nismo auténomo que a promove, a Regap convértese durante os seus primeiros anos nun dos prin-
cipais medios de difusién da nova politica de xestion publica que lanzaria o Goberno galego no marco
do proxecto de “Reforma e modernizacién” da Administracién autondémica’.

A eleccion desde un principio da lingua galega como principal via de expresion —admitindo, non obs-
tante, a posibilidade de publicar en espanol todo material non elaborado desde Galicia-, a ampliacion
do dmbito de estudo desde os primeiros nUmeros a todas as administracions que desenvolven a sta
actividade en Galicia e, especialmente, a predileccion de temas xuridicos en detrimento doutros cam-
pos de estudo, definen a lifa que a revista foi mantendo ata a actualidade.

A ausencia dunha seccion periddica dedicada a editorial dentro da estrutura do sumario impide expli-
car eficazmente a paulatina ancoraxe da Regap a unha area do coflecemento concreta, pero, igual-
mente, as razdns para o redesefio da sUa presentacion —retoques moderados de imaxe- en 1993 e
1999; a importancia das escasas renovaciéns do Comité Editorial e a dimensién outorgada a ese
6rgano asesor; o sentido da modesta —a xulgar pola inexistencia de mecanismos de control de cali-
dade ou polas limitaciéns da sta distribucion- ambicién do medio; ou o significado do divorcio dos
seus contidos respecto ao perfeccionamiento do labor dos empregados publicos, a exploracién das
relacions actuais e vindeiras mantidas entre os servidores publicos e os seus usuarios ou o estudo da
repercusion social da actividade das administracions.

1 Neste sentido, resulta significativo que o Unico monografico publicado ata o momento, no primeiro nimero, versara sobre tal
proxecto.

A revision dos contidos e a estrutura editorial da Regap durante os ultimos 13 anos conducen & sos-
peita da inexistencia dun plan de publicacion que abranguese cuestions basicas relativas & determi-
nacion do publico obxectivo, a eleccion de asesores editoriais, a seleccion de contidos ou a fixacion
de criterios de comercializacion e distribucion, entre outros aspectos claves para comprender o sen-
tido dado 4 revista.

En suma, a analise da evolucién da revista pon en evidencia que a inercia, a ausencia de vontade por
parte dos 6rganos reitores da EGAP e da propia publicacion para asumir riscos e acometer accions
que puidesen, en termos cualitativos, distanciar o proxecto de publicacién da sua identificacion cunha
expresion de localismo académico, e a inexistencia —extensible a outras lifias de publicacién- dunha
politica editorial competente e sometida periodicamente a mecanismos de avaliaciéon resultaron ser,
entre outras, as suas principais debilidades e os factores que finalmente a posicionaron ao servizo
dunha determinada comunidade cientifica e dunha elite funcionarial excesivamente delimitada.

1.2 Organizacion

O organigrama da Regap mantén desde 1992 un modelo baseado na presenza dunha direccién, que
recae na persoa que ostenta a maxima responsabilidade da EGAP; unha secretaria técnica, posiciéon
gue actlia na practica como direccion delegada, desde a que se supervisa a marcha da publicacion;
e un consello, composto por unha trintena de personalidades (altos cargos da Administracién auto-
némica e do seu sector publico, membros do poder xudicial, académicos e técnicos da
Administracion), unha sorte de “padroado” que definiria a lina editorial e exercerfa, informalmente,
as funciéns propias dun comité cientifico. En conxunto, direccién, secretaria e consello operan con-
xuntamente como consello de redaccion.

Mais ala da significativa ausencia desta estrutura formal duns 6rganos mais sofisticados de control, a
configuracién simple do goberno da Regap non resultaria cuestionable sobre o papel. Non obstante,
precisamente, en relacion coa calidade do produto difundido, se ben é de agardar un razoable e ade-
cuado desempefio no que atinxe & coordinacion do proxecto —en todo o relativo & composicién, custo
e difusion da revista, asi como a verificaciéon do seu encaixe na politica de publicacions da EGAP-
desde a direccion e secretaria técnica, a actuacion do Consello, que asume de facto o control de cali-
dade dos materiais publicados e fixa as prioridades editoriais, polo seu elevado nimero de integran-
tes e a sUa extraccion heteroxénea, resulta mais controvertida.

1.3 Periodicidade e formato

A Regap mantivo, a pesar das habituais safidas demoradas de imprenta, unha periodicidade edito-
rial constante, cuadrimestral; unha frecuencia de aparicién Unica, sen parangén entre as restantes
revistas autondmicas, que abranguen todo tipo de opciéns (véxase a taboa 2): bimestral (Andalucia
e Pais Vasco), semestral (Aragén) e anual (Cataluia). Igualmente, en comparacion coas demais
publicaciéons autondémicas, a relacion do volume total de numeros publicados e a periodicidade
remarca o desinterese que houbo entre os responsables da Regap na publicacion de nimeros mono-
gréficos extraordinarios.

No que se refire ao formato, a revista mantivo un mesmo desefio —segue unhas medidas (17 x 24 cm)
moi estendidas entre publicacions periédicas cientificas- e maquetacion ao longo dos 35 ndmeros
examinados, con pequenos cambios de desefio de portada, como xa se indicou, en 1993 e 1999.




Os desiguais formatos de publicacion dos traballos, non obstante, confirman a inobservancia das
normas que os responsables da Regap fixaron para a presentacién de orixinais por parte dos auto-
res, e evidencian, ao mesmo tempo, un labor de correccién de estilo ineficiente ou inexistente por
parte do editor.

Asi mesmo, as tipografias empregadas e as amplas marxes introducidas na maquetaciéon —pouco con-
vencional para unha revista cientifica- aumentaron inxustificadamente a extension de cada numero
da revista.

Tendo en conta as innovaciéns tecnoléxicas que se incorporaron ao mundo editorial durante os Ulti-
mos anos, un aspecto especialmente negativo relacionado co formato de edicion, que limita enorme-
mente o grao de difusién da publicacién e que afecta & sua imaxe e incrementa innecesariamente o
seu custo, é a inexistencia dunha versién electrénica completa (en formato pdf) de cada nimero, ou,
cando menos, unha parcial dos seus sumarios, tal como ofertan as restantes revistas autonémicas.
Esta inaceptable lagoa s¢ atoparia xustificacién na deficiente comunicacion electrénica (via web) que
realizou ata a actualidade a propia EGAP, que impediu crear unha paxina dedicada exclusivamente &
revista, con informacién sobre os seus nimeros publicados, posibilidade de descarga de materiais,
avances de futuros sumarios, ferramentas de asistencia aos autores (prazos, normas de publicacion,
chamamentos para futuras colaboraciéns en monogréficos) e aos lectores (acceso a materiais com-
plementarios e informacién sobre convocatorias da EGAP relacionadas cos contidos e contribuintes
de cada niimero).

1.4 Estrutura, contidos e contribuintes

Seguindo un modelo moi estendido entre revistas similares (véxase a tdboa 2), a estrutura de conti-
dos da Regap abrangueu sete seccions: “Estudos”; “Lexislacion”; “Xurisprudencia”; “Notas e
comentarios”; “Crénica parlamentaria”; “Crénica administrativa” e “Bibliografia e recensions”.
Como acontece nas demais publicaciéns autonémicas, ainda que esta estrutura é moi estable, pode
alterarse (omitense seccions) en funciéon do caudal e do tipo de contidos dos traballos que os auto-
res lle fagan chegar & redaccion.

Unha analise do contido dos primeiros 35 nimeros da revista permite chegar a conclusién de que ori-
xinalmente as diferentes seccions se orientaron do modo seguinte:

- Estudos: difusion integra de traballos de caracter cientifico.
- Lexislacion: publicacion integra de leis.
- Xurisprudencia: exposicion de sentenzas ou comentarios sobre elas.

- Notas e comentarios: anuncios de investigacidns en curso, comentarios sobre acontecementos
de actualidade ou impresiéns sobre traballos publicados con anterioridade.

- Cronica parlamentaria: referencia 4 actividade do Parlamento de Galicia.

- Cronica administrativa: relacién dos eventos (cursos, xornadas e seminarios) organizados pola
EGAP.

- Bibliografia e recensions: anuncios de novidades e recensions de obras publicadas.

A sucesién de nimeros publicados durante os Ultimos trece anos demostra que a funcion orixinal dal-
gunhas das seccidns sufriu un proceso de “desnaturalizacién” e que o contido (temdtica) pretendi-
damente diverso que se poderia esperar de tal estrutura se reduciu enormemente. O segundo esta
intimamente ligado ao primeiro. Vexamolo.

Para comezar, curiosamente, en relacién coas seccidons “Estudos” e “Notas e comentarios”, unha
revision atenta dos materiais que foron aparecendo inspira a conclusién de que a distribuciéon nunha
ou noutra seccion resulta indiferente: nin a estrutura nin o tema tratado nos artigos explican a situa-
ciéon nunha ou noutra seccién; tan sé a extension dos traballos bota algo de luz sobre o criterio
empregado para decidir o lugar en que se sittan os artigos.

Respecto & tematica comprendida por ambas as seccions (véxase a taboa 3), o predominio de arti-
gos elaborados desde unha perspectiva xuridica foi patente, e puxose de manifesto desde o inicio
da publicaciéon. Os traballos situados nestas secciéns, centrados sobre estudos normativos desde
unha perspectiva comparada, exposicions de leis, comentarios sobre lexislacion, aspectos procede-
mentais e xurisprudencia supofien o 60% do publicado, algo acorde, igualmente, co peso que este
campo cientifico ten sobre a totalidade dos materiais publicados na Regap, considerando, polo
tanto, o resto das seccidns, a excepciéon da “Crénica administrativa” e “Bibliografia e recensiéons”
(véxase a taboa 3), case o 65% (falamos dun total de 222 artigos sobre 344). A presién por publi-
car traballos procedentes desta drea chegou ao extremo de alterar, como se anunciaba, o sentido
orixinal destas secciéns: un total de 74 traballos, que, polo seu enfoque e tematica, se deberfan
situar na parte dedicada a “Lexislaciéon” ou “Xurisprudencia”, foron situados nas secciéns de
“Estudos” e “Notas e comentarios”.

Foi de tal magnitude a deriva xuridica da revista que compre preguntar pola atencién da publicacién
a outros campos cientificos.

A vista dos datos contidos na taboa 2, pédese confirmar que houbo un tratamento doutras areas.
Porén, convén matizar, se extraemos da revista o publicado sobre reforma e modernizacién da
Administracion (traballos de corte tedrico, moitos dos cales relatan experiencias foraneas) —como xa
se dixo, cuestion prioritaria durante os primeiros anos-, os artigos sobre o proceso de descentraliza-
cion da Administracion xeral do Estado e o desenvolvemento das comunidades auténomas, algunhas
colaboraciéns sobre parlamentarismo (algunhas delas desprazadas, sen xustificacion, da sua seccion
natural “Crénica parlamentaria”), historia das institucions, réxime local (sobre todo, centrado en
aspectos vinculados coa transferencia de competencias e temas de facenda local), quedan finalmen-
te un total de 41 artigos (0 12% do publicado na Regap) que se aproximaron, non sempre con éxito
e sen especial refinamento metodoldxico, ao dmbito mais practico da xestién publica, & anélise de
politicas publicas, & ciencia politica e as relaciéns internacionais.

Como se apuntou, a tendencia a favorecer a publicacion de traballos realizados desde unha perspec-
tiva xuridica e claramente orientados a un publico situado igualmente nese ambito cientifico’ queda
patente desde o inicio da publicacién, pero, con todo, aumenta desde o numero 14 (cara a 1997) e
intensificase especialmente desde o numero 23 (cara a 1999) ata a actualidade, abandonando a
Regap, polo tanto, a senda que a levaria a converterse nun medio actualizado e comprometido cunha

2 A informacion proporcionada pola direccion da Biblioteca “Concepcién Arenal” (orientada primordialmente a temas de cien-
cias sociais e xurfdicas), da Universidade de Santiago [entrevista realizada o 7 de decembro de 2005], sobre o nimero de con-
sultas que recibiu durante os ultimos anos a revista resulta elocuente. Ainda que a demanda foi alta, en comparacién con outras
revistas da mesma tematica, quen consultaron a Regap cursan maioritariamente estudos xuridicos, en particular, vinculados coa
area de dereito administrativo.




administracion moderna, como se desprendia das intenciéns inaugurais, e situdndose nun territorio
pouco receptivo & innovacion, apartada do rigor metodoldxico e con escasa capacidade para facerse
cun espazo de recofecemento no panorama espafol das publicacions cientificas mais relevantes do
ambito das ciencias sociais e administrativas.

Pola sua parte, a seccién “Lexislacion” tan sé figurou de forma habitual no sumario da revista duran-
te os seus dous primeiros anos, non s6 dedicada a publicar integramente normas (habitualmente con
rango de lei), senén tamén a difundir inventarios da producién lexislativa autonémica (ata 1998)° e,
incluso, estudos sobre leis estranxeiras. Desde mediados dos noventa, como se comentou, os temas
inicialmente localizados nesta seccién transfirenselles &s seccions “Estudos” e “Notas e comentarios”.
Un aspecto especialmente rechamante desta parte da revista, reproducido tamén na seccién “Croénica
parlamentaria”, é que a creacion da seccién parece responder & necesidade de satisfacer as aspira-
ciéns editoriais dun nimero moi reducido de autores; neste caso, de sé un.

Na seccién “Crénica parlamentaria” son detectadas duas etapas diferenciadas, tanto pola tematica
tratada coma polo nimero dos seus contribuintes: a primeira, entre 1992 e 1996, estd dominada por
un grupo reducido de autores que se limitan a realizar comentarios sobre normativa autonémica; a
segunda, desde 1997, convértese practicamente na tribuna dun Unico autor, iso si, afanado no comen-
tario de aspectos diversos (competencias, funcionamento, etc.) dos érganos do Parlamento galego.

As secciéns “Xurisprudencia”, “Crénica administrativa” e “Bibliografia e recensiéns” son as Unicas que
mantefien case inalterable a funcion inicial: a primeira, con gran variedade de contribuintes, como se
anunciaba desde un primeiro momento, dedicase 4 exposicion e apostila de sentenzas do Constitucional,
do Tribunal Supremo e dos tribunais superiores autonémicos; a segunda, reservada para a recension dos
principais eventos académicos organizados pola EGAP, convértese, co paso dos anos, nun couto especial-
mente cultivado por investigadores adscritos & propia escola; a terceira, perde o espirito do anuncio de
novidades e limitase a incluir recensiéns bibliogréficas, entre as que despuntan sobre outros dominios
cientificos* as referidas a obras de tematica xuridica® (54,6% dun total de 120 recensions examinadas).

En suma, no que se refire aos aspectos analizados neste apartado, polo menos catro problemas lastran
o despegamento da Regap: a perversion da estrutura de contidos con materiais erroneamente situa-
dos; o excesivo peso da tematica xuridica; a influencia desmedida dunha comunidade cientifica que,
desde o exterior e a través da presenza dalgtns dos seus membros no Consello, sen dubida, condicio-
nou excesivamente o contido final de cada nimero publicado e o acceso doutros autores a este medio;
e a inexistencia de presiéns internas que favorecesen un maior refinamento teérico e metodoléxico e
gue pugnasen por afastar a publicacion da perniciosa vocacion localista anteriormente mencionada.

1.5 Tiraxe, distribucion e custos

Os datos que proporcionou o Servizo de Estudos, Investigacions e Publicacions da EGAP sobre o orza-
mento da revista informan de que o custo (maquetacion, impresion, retribucion a colaboradores, etc.)
de cada un dos nimeros editados durante os Ultimos anos roldou os 7.000 euros (cantidade bruta),

3 Un claro exemplo de como a ausencia de formatos estables e criterios sélidos sobre a tematica abordada pola revista suscita
incongruencias nos contidos finalmente publicados.

4 A recension de libros situados no campo da ciencia da administracion (xestion publica e politicas publicas), teoria do estado, his-
toria das institucions administrativas e ciencia politica representan, respectivamente, tan sé o 15%, 6%, 5,8% e 2,3% dos
materiais incluidos nesta seccion. No restante 16,3% atdpanse obras de linguaxe administrativa, ética e formacion de empre-
gados publicos.

5 En especial, relativas ao dereito administrativo, a filosoffa do dereito e ao dereito autonémico.

0 que eleva a unha cifra préxima aos 21.000 euros (brutos) o orzamento anual, sen contabilizar outro
tipo de gastos derivados, relacionados coa distribucion e a promocion.

A difusion de cada numero articulouse en funcién dunha tiraxe de 500 exemplares e unha distribu-
cion orientada a:

- Obsequio e envio de cortesia por parte da direccion da EGAP: aproximadamente, 300 exempla-
res (60% da tiraxe).

- Empresas distribuidoras (Galaxia e E.Torre): 120 exemplares (24% da tiraxe), cuxa difusion se sub-
dividiu en 71 exemplares para subscritores (14,2% da tiraxe total) e, aproximadamente, 49
exemplares (9,8% da tiraxe total) enviados “a demanda” a librarfas. A estrutura de subscricién
axustase, a grandes trazos, ao seguinte patrén: particulares, 40%; concellos e deputacions pro-
vinciais, 12%; librarias, 11%; bibliotecas, fundacions e colexios profesionais, 11%; parlamentos
e administracions autonémicas, 11%; despachos de avogados, 10%; e Administracion e sector
publico autonémico de Galicia, 5%.

- Envio de exemplares a autores e exhibicién en expositores (situados en dependencias da
Administracién autondémica e diversos centros das tres universidades galegas): aproximadamen-
te, 43 exemplares (8,6% da tiraxe).

- Intercambio: 37 exemplares (7,4% da tiraxe). Envio realizado desde a escola, principalmente &s
bibliotecas universitarias, as delegacions territoriais da Conselleria de Presidencia, ao Parlamento
de Galicia, as deputaciéns provinciais, as revistas da area e aos institutos autonémicos de admi-
nistracion publica.

Respecto ao impacto cientifico, a Regap non acadou, ao longo da sua traxectoria, a consolidacién
mais ald do &mbito galego. Incluso nel, o seu “peso cientifico” foi practicamente nulo®.

De formularse un futuro relanzamento da publicacién e con afan de acadar un maior impacto na
comunidade cientifica e no ambito profesional, sen deixar de respectar os compromisos, que, a tra-
vés de convenios e acordos de intercambio, a EGAP mantén con outros centros formativos, resulta
oportuna unha revisién do orzamento tratando de buscar un equilibrio entre a calidade de impresién
e formato; o grao de difusion e distribucion; a mellora da imaxe; a captacion de contribucions de alta
calidade e o empeno dos responsables. En definitiva, formato, impacto, reputacién, calidade cientifi-
ca e compromiso directivo son as bases da busca dunha nova formula orzamentaria.

1.6 Conclusiéns

Todos os aspectos examinados amosan importantes deficiencias (véxase a tdboa 1), que esixen unha
radical intervenciéon se se desexa, cando menos, que o investimento que a Administraciéon realiza
neste medio tefa sentido. Pero, ademais, dada a importancia que a Regap ten na construcién da
imaxe que suscita a entidade que a auspicia, tanto na comunidade galega coma no exterior, a prin-
cipal publicacion seriada da EGAP debe someterse a un proceso de planificacion no marco dunha
reformulacion mais xeral da politica de publicacions, que debe obrigar a dotar o medio dunha nova
orientacién, determinar o seu publico obxectivo, reconsiderar os formatos de ediciéon e, entre outros
aspectos comentados, reestruturar o organigrama directivo.

6 Na relacién de revistas examinadas pola Universidade de Santiago de Compostela, para os efectos de valorar a producion cien-
tifica dos seus membros, a Regap recibe unha puntuacion minima —ao carecer, entre outros aspectos, de mecanismos de super-
vision cientifica dos materiais publicados-, como publicacién tipo C.




Taboa 1: Resumo das principais anomalias detectadas na REGAP

= Orientacion: O contido da publicacién desatende &mbitos cientificos relacionados co estudo
moderno das administraciéns; o titulo non responde ao espirito universalista que o inspira.

= Idioma: A politica linglistica adoptada —principalmente, o uso do galego; excepcionalmente,
do espafiol e nulo do inglés- limita o seu &mbito de difusion féra da Comunidade auténoma
e condiciona, en boa medida, o seu impacto en comunidades cientificas foraneas.

= Planificacion: Inexistencia dun plan de publicacion (determinacion do publico obxectivo, elec-
cién de asesores editoriais, seleccion de contidos, fixacion de criterios de comercializacion e
distribucion).

= Calidade: Inexistencia de mecanismos de control de calidade.
= Organigrama: Excesivo volume do Consello Editorial e inexistencia do Comité Cientifico.

= Formato (I): Inobservancia das normas para a presentacion de orixinais por parte dos autores e
correccion de estilo ineficiente.

= Formato (ll): Inexistencia de version electronica. Maquetacién pouco atractiva.

= Contido: Estrutura de contidos excesivamente rixida e incoherente, distribucién de contidos
contraditoria, peso excesivo da perspectiva xuridica (condicionamento extremo do sumario por
estudos normativos e procedementais) e escaso refinamento metodoldxico.

= Custos e difusion: Custos de edicion elevados en relacién cun escaso impacto cientifico e unha
proxecciéon exterior moi limitada. Estrutura de distribucion incoherente.

INFORME SOBRE A REVISTA GALEGA DE ADMINISTRACION PUBLICA E PROXECTO DE REDESEND | o= o



“UQIdRIISIUIWPY Bp UQIDeZIUISpOW U o eUIIOJa) BU Opelus) 0|

“SILQUOINY SIPNIST,P INYASU| O ‘UB[e}ed OWOUQINE OWSIUPBIO 0J3N0 UOD UQIDRIOCE|0D Ud epeloge|d ‘elawilid e 0s Jeulwexa Jod asnoldo ‘ugidesy
-SIUILUPE BP BIDUSID 9P SOPN1Sa SOe @ edljgnd UQNSaX ep OlIqUIE O apepIUlle BNS B|0d '19.1J | enbud)] ap elsindy 3 Saluouoiny (seisinal senp edljgnd eAunjeled ap edljqngd QIeIsIuIWUpY,p ejods3 v 6

"B[|IA9S P SPEPISIDAIUN BOD UQDEIOGR|0d UD 3SRIQQe|d BISIAAI Y/ 8

"elIeARN 3 BIDINA ‘BINPRWIIST ‘BUDUBIA Y-B[91SED) ‘SelieueRD) ‘Selin)sy ap SODIWLOQUOINe SOINIsul Sop suopedljgnd eogel eu uelnbiy Uou ‘sopeuluexa
SO OWOD BDUBIRLRI AP UQISNYIP 3P OIpaW UNp JOdSIp UOU OV “UQIDRIISIUILUPY dP SEIIWQUOINE SBj03S3 Sep gam seuixed sejod Bpeisiuilugns UQIDBWIOUI Bp SSUSRIIXS BOCE) BU SOPIIUOD SOBP SO /

SUQISURDAI 3 elpelbollg
eATIRJISIUIWPE / elejuawejied edIuoI)

feuoyp3 0fj3su0)

e UpDeASIULPY

€3[4 UODRIISUILIPY

ul U005 UON ob3fen [ex1sawLpen) SOLIBIUSWIO 3 SEJON |BIIUDZ| BLIRIBNAS | GE 7661 ap ebajen) exsiney 3p eb3jen) ejods]
ePUAPNISLINX / UOBISIXT | U
Sopnis3
SEISINRI 3P SEIIOU B SUQISURIBY
eI
5861 Ugplsed | (0d1peiB0UOW BAIINSUOD 3 [eIDUSPNIdSUNX 21qnd 124 9p euejere) | eAunjeled ap evnand

‘wnu 9|) 3jgeLen | 3psap SNIpUl ugjeed ap ugpLede 'BAIJRULIOU BPBPINDY 0¢ 5861 RISIA3Y [SILUOUOINY | QIRJSIUIPY,P BJ0IST Lunfered
3peppipouad uod | 0s S3jqiuodsiq U3 uonIp3 sebe) |enuy SUQISURBY
9861 3psaq SPIOU 3 SOLBJUALIOD)
Sopnis3
eljelboijqig

0007 (s3[bu1 ‘joyeds? edIueI) (dvAY)
3PSaP SIPUI  ['s3OUeJ ‘04BISNY) epuUapnIdsLny 2/jqnd UODRASIUIWPY | Bd1|GNd UODBISIUILIPY

0007 3psap UON | oS sajquuodsiq | [euixio enbuy | ensswig SuppPNpelL 1L 1861 ap eISE)| elsinay 3p 0J5e/\ OINISU| 0352/ Sled
U ugpedIjgng SBWLOJUI / SeION
Sopnis3
(sopedijgnd eyelbolqig

wnu /) sjqeen | z661 9pssp (9661 9pssp) SeaIuoI) £/jqMd UoLeASIUIWPY | edqNd UgbessiuiwpY 3p

apeppipouad uod | Jpd” ugisian U3 ugjaised [ensawas | opeledwod oyRIaq / eRUspNIdsLNY (44 7661 | op esauobery exsmay spuobely ownysul ugbely
(661 3psep Seegq
Sopnis3
(suoisuadal) eyyelbolqig
SEIWOUOINE SeISINGI 3P SO
BDILUQUOINE "UQUIPY BP SEIHON

7 0661 3psap ugleIsed [ensawIg BAB[SIX3| BIDUBIRJRY / SOIUBWIND0( 85 0661 | $€2/qnd UoensiuLpY |edIjgnd UODRASIUIWPY 3p|  epnfepuy

Jpd- uoisian u3 EIATENTETE R ap eznjepuy exsinay Znjepuy oSyl
ePUspnIdsLny
Sopnis3
sodelfouow
soswnu eUul| US UQISIBA 3p levoypa  |opedygnd ewouoyne
ap uonedljqnd | apepijiqiuodsiq sewolp| | apepnIpouad SOPIUO 8p eINNAIS3 eweibuebio | ou ownin | opiul ouy e)sinay owsiuehiQ apeplunwo)

e311qnd uonesiuiwpy ap sedrwouolne sejoisa sep sedporiad suopedignd siedpurid sep sednpsiusidele) 17 eoqel




(1) d¥D3J ep eAITRWLIO UQDIE (1) [B103D3]3 BSI|gUe (7) UQIDBASIUILPY BP SaH| ‘(7) [enipnx Japod (€) eadoing uglun Bod SIeUOIDBUISIUI SUQIDE[D {(€) OPEIST Op BlI03) B 31qOS SOjjeqel] €1
"SOUBWINY SOSIND3J 9P UOISIX 9P Bale 0D 3IUSWBAISNIXS 9SUBUOIE|) elI0baled e)sa e sopeinduw sojjeged} sop 01O 71

*,SUOISUDIAY B eljelbolqgig, 9 ,BAIRASIUILIPY BIUQLD), SUQIDIAS Se andul UON | |

e |ejoL

Cl l Ll Ll l L] ¢ L l l 5010

S l l l l l UOPEASIUILIPY
ep enUaD ep elioaL

L L L]l Lz | eI|gNd BpUSILS

OLIBJUBAUI 3 UOID
L L]l Ll Ll -150dX3 :PAITRULION

(uoel|eAR-0US3P)
8 L | | | L] ¢ l sedljgnd sedn|od

|e20]|
€l | L]l 4 Ll | |l | SWIXJ  0UIRGOD

sugp
vl l L] ¢ Ll |l 4 l 4 -N}1SuUl Sep eLolSIH

Sedlu
9l | 14 4 | 4 14 L] € 7| -39 e2110nd m%zmux

ouejuswelled
WX D SIPEPIAY

6L | L L L ]C|l L LlL] L bbb ]t

odIWouoINe
0¢ | vl 4 A |l 0pels3

PARJISIUIWPE UQIbez

0z l L l l € [4 14 L | | 9]-lispow 3 euiosey
epUapNIdsLIN
6 [slelelzlv|L]e sl wlvielelevialelelela|v|vz)|e v v|slelt]zl e m%uw_m%%mmmwwm
0JUBLUIA|OA
ver [vis s v v s|siulelv|s|v|sivlels|ijels|elzlelv|vielvielviz|v | L|v]|e | -uasap & opeseduios

0pN1S3 ‘BAIIRWION

\v€ €€ 7€ |1E |0 62|87  Lz|97|ST ¥z £z zz/1z 0T 6L 8L LL 9L SL WL €L ZL LL OL 6 8 L 9 S| ¥ £ T 10
$0QvDI1and SO¥INNN

n
m

VINIL

vioL

,opedgnd osawnu Jod sews) ap epusandai4 ‘debay ¢ eoqe |






Parte 2

RECOMENDACIONS E PROXECTO
ALTERNATIVO

As ideas para un proxecto de reforma da Regap, que a continuacion se apuntan, parten da necesi-
dade de lograr unha maior proxecciéon da revista en duas direccions:

- Ampliar o publico obxecto da publicacion aos profesionais das administraciéns publicas a través
da transmision non sé de contidos de ton xuridico directamente vinculados co seu desempefno
[receptores], sendn de novos enfoques de xestion, de experiencias exitosas (“boas practicas”)
relacionadas co emprego de técnicas innovadoras e de debates sobre os problemas derivados da
accion das organizaciéns publicas.

- Acadar novos dominios académicos relacionados coa actividade das administraciéns: ciencia da
administracién; ciencia politica; economia; relacions laborais e socioloxia, fundamentalmente.

Sen renunciar ao tratamento de todos aqueles temas que tefian unha dimensién especial no contor-
no social e institucional no que se sitla a EGAP, composto primordialmente por todas as administra-
cions e entidades do sector publico que desenvolven a sta actividade en Galicia, a busca dunha maior
proxeccion e recofecemento implica a promocién da publicacién mais ala dos limites da Comunidade
auténoma de Galicia e, polo tanto, a aceptacion daquelas contribucions, que, pola sta calidade e
recofiecido prestixio, tanto desde a perspectiva da autoria de traballos, coma desde a asistencia aos
labores de control de calidade e difusion, axuden a impulsar a renovacién da imaxe deste medio e a
slia reputacion entre as comunidades académicas afins.

Con esta pretension, as medidas que a continuacion se suxiren, ademais de comportar cambios prin-
cipalmente relacionados co organigrama editorial da publicacién, a politica lingUistica adoptada ata
o de agora, a estrutura de contidos e o modelo de difusién, tefien un efecto directo na politica xeral
de publicaciéns da EGAP, que deberia modificarse coa finalidade de facer operativos alguins dos cam-
bios que nestas lifas se suxiren.

2.1 Denominacion e orientacion

a) A temdatica comprendida pola revista, asi como os enfoques desde os que se abordan as distin-
tas cuestions, deben ampliarse. A continuacién suxirese unha lista de linas de estudo [por orde
alfabética de areas] que, sen pretender que se transforme nunha estrutura de contidos fixa,
deberia orientar a aceptacion de materiais relativos a calquera nivel administrativo (central; auto-
némico e local), & condicién estatutaria (Administracion xeral; sector publico: organismos auté-

[

INFORME SOBRE A REVISTA GALEGA DE ADMINISTRACION PUBLICA E PROXECTO DE REDESEND | o= o



o~

nomos; entes e empresas publicas; e institucions) ou ao sector (educacién; sanidade, etc.), desde
unha vertente tedrica (descricion de enfoques; achegas metodoldxicas) e practica (desenvolve-
mento de técnicas; descricién de resultados de experiencias; observatorio ou “banco de boas
practicas”; debate, etc.):

Area

Linas de estudo

Administracion

Administracion e empresa; diversidade e minorias; xénero; informacion e

e sociedade medios de comunicaciéon; movementos sociais; organizaciéons non gober-
namentais; e participacion cidada.
Ciencias da Anélise de organizacions; burocracia; cultura; devolucién; desefio estru-

administracion
e organizacion

tural; poder; procesos de cambio; reforma e modernizacion; relaciéns co
contorno; e toma de decisiéns.

Dereito e
administracion

Dereito administrativo; dereito autonémico; dereito constitucional;
dereito publico; e facenda publica.

Economia do
sector publico

Desenvolvemento econémico e administracion; economia politica; elec-
cion publica; finanzas; e regulacién/desregulacion.

Estado autonémico

Descentralizacién; competencias; e Goberno.

Xestion publica xeral

Calidade; contratacién; avaliacion e rendicién de contas (accountability);
mercadotecnia publica; planificacion estratéxica; presupostacion; oferta
de servizos.

Goberno e
administracion
electronica

Emprego e impacto das tecnoloxias da informacién e comunicacion (xes-
tién interna; relacion coa cidadania; sistemas de informacion).

Institucions Historia das institucions administrativas; parlamentarismo; poder xudicial
administrativas e Administracién.
Politica e Burocracia; corrupcion; elites; ética; xestion do risco; Goberno; gober-

administracion

nanza; reforma; responsabilidade; sistema politico e Administracién.

Politicas publicas

Desefio; estudo comparado; avaliacién; aplicacién; politicas sectoriais; e
redes.

Recursos humanos

Auditoria; desenvolvemento; avaliacion do desempefo; formacién; lide-
rado; planificacion; relacions laborais; retribucion; saude laboral; selec-
cion.

Relaciéns
intergobernamentais

Cooperacién; gobernanza multinivel; relacions internacionais e
Administracion.

b) Coa finalidade de conseguir a proxeccion desexada, mais ald do ambito da Comunidade gale-
ga, a publicacion deberfa recibir un novo titulo, sen identidade territorial, que pode resumir en




duas ou tres palabras o sentido da publicacién ou aludir ao dmbito ao que se dirixe (ex.: Xestion
Publica; Servizo Publico; Administracion e Cidadania; Goberno e Xestion Publica; Goberno e
Administracion, Revista de Xestion e Administracion Publica). Recoméndase, non obstante, fixar
un subtftulo no que se exprese a identificacién da publicacién como principal soporte periédico
da escola (ex.: Revista da Escola Galega de Administracion Publica).

) Respecto & politica lingUistica, é necesario aceptar orixinais en tres idiomas (castelan, galego e
inglés) e proceder a sta publicacién na version na que sexan recibidos.

2.2 Organizacién

a) O organigrama actual deberia modificarse profundamente. Suxirese para iso a substitucion das
posiciéns de Direccion, Secretaria Técnica e Consello por un Consello Editorial, composto por: un
presidente (posto que recaeria na persoa que ocupe a direccion da EGAP); un director (de libre
designacion por parte do presidente do Consello); e 6 vogais ou asesores cientificos (nomeados
polo presidente do Consello Editorial entre académicos).

Organigrama actual Organigrama proposto
Direccion | Director da EGAP Presidencia: director da EGAP
Secretaria | Cargo nomeado polo Direccién: cargo nomeado polo
Técnica | director da EGAP Consello Edlitorial | director da EGAP
Consello | 30 membros provenientes da 6 vogalias / asesorias cientificas:
Administracion autonémica, nomeamento entre representantes
do Parlamento, da universidade, do ambito universitario
do sector publico e do poder xudicial

b) A presidencia designaria o director do Consello Editorial e presidiria as suas reunions.

) A direccioén fixaria os contidos de cada reunion do Consello Editorial e desempenfaria a compe-
tencia da supervision xeral da publicacion, asi como a coordinacion de todas as tarefas que se lle
asignen ao persoal administrativo que se contrate ou destine ao servizo da publicacion.

d) As competencias do Consello Editorial serian as de fixar en cada momento as prioridades da
revista; decidir modificaciéns de formato e periodicidade; establecer os seus contidos; decidir a
elaboracién de numeros monogréficos; definir e supervisar a politica orzamentaria; asi como
designar entre académicos destacados os avaliadores dos materiais recibidos na redacciéon. Nesta
lina, recoméndase a designacién de, polo menos, 10 avaliadores por area.

e) Os vogais membros do Consello Editorial deberian poder presentar modificaciéons na lifa edito-
rial, asi como apuntar calquera outra proposta que afecte & calidade cientifica do proxecto. Asi
mesmo, deberian suxerir, se fose necesario, a intervencion doutros expertos nas materias abor-
dadas pola publicacién. Unha posible configuracion das vogalias do Consello poderia partir da
presenza, como minimo, dun especialista en cada unha das seguintes areas: ciencias politicas,
ciencias da Administracion, dereito administrativo, dereito constitucional, economia e socioloxia.

=

2.3 Periodicidade e formato

a) En termos de periodicidade, suxirese unha frecuencia semestral e a publicacién, a maiores, de,
polo menos, un monogréfico anual.

b) Aconséllase manter as medidas (17 x 24 cm) da publicacion, ainda que realizando modificacions
no desefo e maguetacion internos dos que resulte unha imaxe moderna e atractiva e un forma-
to de disposiciéon de contidos que transmita o rigor propio dunha publicacién deste teor.

) De acordo coa politica de comunicacion externa que siga a EGAP, deberia considerarse a incor-
poracién & web dunha parte dos contidos da publicacion —por exemplo, os sumarios- en version
.pdf. Igualmente, a web deberfa facilitar o incremento da interactividade entre os lectores e a
publicacion, reservando espazos con funcién informativa e dispositivos en lifa para a comunica-
cion externa. Por Ultimo, deberfa proporcionarselles aos subscritores ou organizaciéons coas que
a EGAP estableza relacions de intercambio de publicacions acceso a unha version integra, elec-
tronica, da revista. A demanda desta version deberia permitir a medio prazo revisar a tiraxe en
version impresa.

d) Ao incorporar a actuaciéon de avaliadores, deberfan modificarse as condiciéns esixidas aos auto-
res sobre a presentacién de traballos e as orientaciéns que desde a revista se lles ofrecen aos
autores sobre o proceso de avaliacién. Asi mesmo, deberian introducirse novas observaciéns que
normalicen o sistema de citas, bibliografia, introducién de cadros e gréaficas e que completen, de
acordo cos criterios esixidos polos procesos catalograficos internacionais, a informacién que se
proporciona sobre o traballo realizado (palabras chave; resumo en inglés...).

e) Ao tempo que aumenta o nivel dos contidos e as condiciéns de presentacion, deberian reforzar-
se 0s mecanismos internos de control de formatos de presentacion (correccion de estilo).

2.4 Estrutura e contidos

a) Proponse alterar por completo a estrutura de distribucion de contidos da publicacién, suprimin-
do as slas actuais seccions, e substituila por unha division composta de tres partes: “Estudos”,
"Recensions” e “Noticias de libros”. En concreto, a seccién “Estudos”, que ocupa a maior parte
da publicacion, non deberia conter mais de 10 contribuciéns por ndmero.

b) Calquera modificacién de contidos, dada a ampliacion de temas que este proxecto asume, o
afastamento da publicaciéon do tratamento dun Unico campo cientifico e a nova estrutura de sec-
cions deberfa estar claramente enmarcado na politica xeral de publicacions que a EGAP siga.
Neste sentido, a redefinicidon da nova politica de publicaciéns deberia permitir redistribufr os con-
tidos que ata a actualidade se editaron, e que manifestan un claro desencaixe co novo proxecto.
Unha férmula para redistribuir estes materiais poderia ser a seguinte:

- Todo o material que habitualmente se destina & seccién “Lexislacion” deberia reenviarse a
outra publicaciéon especializada no ambito xuridico, que poida conter, igualmente, as noticias
e comentarios contidos na seccién “Xurisprudencia”.

- As notas e artigos elaborados para a seccion “Croénica Parlamentaria”, orientados a facer
recensions da actividade do Parlamento de Galicia —neste sentido, a sta aparicion entre as
publicacions da EGAP resulta cuestionable-, deberfan destinarse a unha publicacién ad hoc,
de tipo boletin electréonico. Por suposto, todo material que supere esta funcion analista e




aborde a cuestion da actividade parlamentaria desde outras perspectivas poderia ser someti-
da & avaliacion para a sua posible publicacion na revista.

- E necesario que a revista renuncie & crénica dos eventos patrocinados pola EGAP. Estes deberfan
difundirse por medio dun boletin electrénico (a través da web) cun formato de boletin informa-
tivo perioddico (newsletter) que, simultaneamente, puidese ser editado cun custo reducido e unha
tiraxe moi pequena en version impresa. Todos os materiais que puidesen exceder a funcién de
cronica e que derivasen da organizacion de eventos por parte da EGAP deberian figurar nunha
coleccién exclusiva ou destinarse a sta ediciéon como documentos de traballo (working papers).

- Por ultimo, aquelas investigaciéns que, pola sUa extension, superasen os limites do admisible
na revista e non puidesen ser derivados a unha lina de publicacién de monografias —por
razéons de contido, orzamentarias ou por non acadar unha minima extensiéon-, poderian ser
editados pola escola a través dunha nova lifna de publicaciéns, a modo de documentos de tra-
ballo (working papers).

¢) Deberian diversificarse os contidos situados na seccion “Recensidéns” e someterse a un control
de calidade mais estrito.

2.5 Tiraxe, distribucién e custos

a) Tendo en conta as facilidades que os novos medios electrénicos poden proporcionar en termos
de difusion, suxirese que a tiraxe da version impresa se amplie e se sitte ao redor dos 800 exem-
plares. Con obxectivos promocionais, a tiraxe dos nimeros do primeiro ano poderia acadar un
méaximo de 1000 exemplares, cantidade que o consello deberia corrixir en funcién do impacto e
da demanda estimada.

b) A estratexia de distribucion deberia reforzarse: a colocacion directa en librarias —fundamental-
mente, en Espafia e Latinoamérica- tras a saida da imprenta deberfa acadar, cando menos, un
30% da tiraxe; as subscricions deberian supofier o 40% da tiraxe; o intercambio cientifico (fun-
damentalmente, instituciéns académicas e centros homologos espafiois e estranxeiros), o 15%
da tiraxe; e a distribucién de cortesia a nivel institucional, o restante 15%.

) Asi mesmo, os responsables da publicacion deberian esforzarse en mellorar as canles que permi-
tan a inclusién da revista nas redes que impliquen un maior impacto cientifico.

d) Tendo en conta a selectividade que na revista impén un nimero maximo de 20 traballos por ano
(seccion “Estudos”) e a existencia dun dispositivo de avaliacion dos materiais recibidos, resulta-
ria conveniente incrementar significativamente a retribucion dos contribuintes, tanto na modali-
dade de estudo coma na de recension.

e) Desde a perspectiva da imaxe, o relanzamento da publicacién e, en especial, a saida dunha revis-
ta con nova denominacion deberia acompanarse das axeitadas accidns promocionais, suscitan-
do a sUa recension en publicacions de referencia, investindo maiores recursos econémicos nos
envios de exemplares de cortesfa ou a organizacion de presentacions publicas con alguns dos
seus contribuintes.

Santiago de Compostela, 22 de decembro de 2005

<

